
"SUBSIDIYA" DAVLAT SUBSIDIYASI MABLAG‘LARINI HISOBGA OLISH UCHUN 
MAQSADLI IPOTEKA JAMG‘ARMA BANK OMONATI BO‘YICHA OMMAVIY 

OFERTA 

“O‘zbekiston Respublikasi tashqi iqtisodiy faoliyat Milliy banki” aksiyadorlik jamiyati 
(bundan buyon matnda “Bank” deb yuritiladi) ushbu ommaviy ofertani jismoniy shaxslarga 
davlat subsidiyasi mablag‘larini hisobga olish uchun maqsadli ipoteka jamg‘arma bank 
omonatini ochish, yuritish va yopish shartlarini belgilovchi rasmiy taklif sifatida e’lon qiladi. 

Omonatchining Bankka murojaat qilishi, belgilangan tartibda identifikatsiyadan o‘tishi, ushbu 
Oferta shartlari bilan tanishib, unga rozilik bildirishi hamda Bank tomonidan uning nomiga 
Subsidiya uchun omonat hisobvarag‘i ochilishi ushbu Ofertaning to‘liq va so‘zsiz aksepti 
hisoblanadi. Oferta aksept qilingan paytdan boshlab Bank va Omonatchi o‘rtasida ushbu Oferta 
shartlarida nazarda tutilgan bank omonati munosabatlari vujudga keladi va bank omonati 
shartnomasi tuzilgan hisoblanadi. 

Ushbu Oferta O‘zbekiston Respublikasi Prezidentining 2026-yil 24-fevraldagi PF-29-son 
Farmoni, O‘zbekiston Respublikasi Iqtisodiyot va moliya vazirligi hamda O‘zbekiston 
Respublikasi Markaziy banki Boshqaruvining maqsadli ipoteka omonatini joriy etish bo‘yicha 
tajriba loyihasini amalga oshirish tartibini belgilovchi qarori va Bankning ichki me’yoriy 
hujjatlariga muvofiq ishlab chiqilgan. 

Asosiy tushunchalar 

Bank — “O‘zbekiston Respublikasi tashqi iqtisodiy faoliyat Milliy banki” aksiyadorlik 
jamiyati. 

Omonatchi — ushbu Oferta shartlarini aksept qilgan, nomiga Subsidiya uchun omonat 
ochiladigan jismoniy shaxs. 

Maqsadli ipoteka jamg‘arma omonati — Omonatchining uy-joy sotib olish uchun 
ipoteka krediti bo‘yicha boshlang‘ich badalni shakllantirish maqsadida o‘z mablag‘larini 
jamg‘arish uchun ochiladigan omonat. 

Subsidiya uchun omonat — davlat budjetidan ajratilgan subsidiya mablag‘lari va ularga 
hisoblangan foizlarni alohida hisobga olish uchun Omonatchi nomiga ochiladigan maqsadli 
jamg‘arma hisobvarag‘i. 

Davlat subsidiyasi — ipoteka krediti bo‘yicha boshlang‘ich badalning bir qismini 
qoplash uchun O‘zbekiston Respublikasi davlat budjeti mablag‘lari hisobidan Omonatchiga 
ajratiladigan maqsadli pul mablag‘lari. 

Boshlang‘ich badal — uy-joy sotib olish uchun ajratiladigan ipoteka krediti bo‘yicha 
Omonatchi tomonidan shakllantirilishi lozim bo‘lgan dastlabki to‘lov summasi. 

Nizom — maqsadli ipoteka omonatini joriy etish bo‘yicha tajriba loyihasini amalga 
oshirish tartibini belgilovchi normativ hujjat. 

“Subsidyplatform.mf.uz” axborot tizimi — davlat subsidiyasini ajratish, o‘tkazish, 
hisobga olish, undan foydalanish va qaytarish bilan bog‘liq ma’lumotlar almashinuvini amalga 
oshirish uchun mo‘ljallangan axborot tizimi. 



1. Oferta predmeti 
 

1.1. Ushbu Oferta shartlariga muvofiq Bank Omonatchiga davlat budjetidan ajratiladigan davlat 
subsidiyasi mablag‘larini hisobga olish uchun mo‘ljallangan jamg‘arma hisobvarag‘ini (bundan 
buyon matnda Subsidiya uchun omonat deb yuritiladi) quyidagi shartlarda ochadi: 
• omonat valyutasi - O‘zbekiston Respublikasining milliy valyutasi (so‘m); 
• davlat subsidiyasi miqdori - 30 000 000 (o‘ttiz million) so‘m; 
• foiz stavkasi - yillik 14%*; 
* (O‘zR TIF Milliy bankining Aktivlar va passivlarni boshqarish qo‘mitasi tomonidan 
belgilangan va Oferta aksept qilingan paytda amalda bo‘lgan foiz stavkasi). 

• omonat muddati - 12 oy; 
• 0,00  so’m qoldiq bilan hisob ochishga ruxsat berilgan; 
• hisobni to‘ldirishga ruxsat berilmaydi; 
• pul mablag‘larini qisman yechib olishga yo‘l qo‘yilmaydi; 
• foizlarni to‘lash omonat muddati tugagandan so‘ng amalga oshiriladi; 
• talab qilib olinmagan foizlar kapitalizasiya qilinmaydi.  

 
1.2. Ushbu Oferta Bank va Omonatchi o‘rtasida Subsidiya uchun omonatni ochish, yuritish, unga 
xizmat ko‘rsatish va uni yopish, foizlarni hisoblash va to‘lash, shuningdek Oferta aksept 
qilingandan keyin yuzaga keladigan boshqa munosabatlarni tartibga soladi. 
 
1.3. Ushbu Oferta Omonatchi o‘z pul mablag‘larini jamg‘arish uchun maqsadli ipoteka 
jamg‘arma omonati shartlarini bajarganidan hamda tegishli omonat shartlarida belgilangan 
boshlang‘ich badal miqdoriga erishganidan so‘ng aksept qilinadi. 
1.4. Subsidiya uchun omonat ochilgandan so‘ng, Bank "Subsidyplatform.mf.uz" axborot tizimi 
orqali O‘zbekiston Respublikasi Iqtisodiyot va moliya vazirligiga 24.02.2026 yildagi PF-29-son 
Farmon va Tajriba-sinov loyihasiga (29.06.2026 yildagi O‘RQ-3874-son VMQ) muvofiq 
rasmiylashtiriladigan ipoteka krediti bo‘yicha dastlabki badalni faqat qisman to‘lash uchun 
foydalaniladigan Davlat subsidiyasi mablag‘larini Subsidiya uchun omonatga o‘tkazish uchun 
zarur bo‘lgan ma’lumotlarni yuboradi. 
1.5  Davlat subsidiyasi mablag‘lari va ular bo‘yicha hisoblangan foizlar Bank tomonidan ___-
yildagi ____-sonli "Maqsad sari" jamg‘arma bank omonati shartnomasiga (keyingi o‘rinlarda 1-
sonli shartnoma deb ataladi) muvofiq Omonatchining Bankda joylashtirilgan o‘z pul 
mablag‘laridan alohida hisobga olinadi. 
1.6 Alohida shartlar: 
• Ushbu Oferta bo‘yicha hisobvaraqqa joylashtirilgan davlat subsidiyasi mablag‘lari maqsadli 
foydalanilgunga qadar Omonatchining mulki hisoblanmaydi va meros mol-mulki tarkibiga 
kirmaydi. Omonatchi vafot etgan taqdirda, ko‘rsatilgan mablag‘lar va ular bo‘yicha hisoblangan 
foizlar O‘zbekiston Respublikasi qonun hujjatlarida belgilangan tartibda O‘zbekiston 
Respublikasi Iqtisodiyot va moliya vazirligiga qaytarilishi lozim. 
• Ushbu Oferta bo‘yicha alohida hisobvaraqda hisobga olinadigan davlat subsidiyasi 
mablag‘lariga Omonatchining majburiyatlari bo‘yicha undiruv qaratilishi mumkin emas, 
shuningdek ularni hisobdan chiqarishga, xatlashga yoki ularni tasarruf etishni boshqacha tarzda 
cheklashga yo‘l qo‘yilmaydi,bunda O‘zbekiston Respublikasi qonun hujjatlarida to‘g‘ridan 
to‘g‘ri nazarda tutilgan hollar mustasno. 
• Davlat subsidiyasi mablag‘lari "Banklardagi omonatlarni himoya qilish kafolatlari 
to‘g‘risida"gi Qonunning ushbu mablag‘larni mazkur Qonunga muvofiq Omonatlarni kafolatlash 
agentligi tomonidan to‘lanadigan kompensatsiyaning kafolatlangan summasiga kiritish qismiga 
taalluqli emas. 

2. Foizlarni hisoblash va to‘lash shartlari 
 



2.1. Foizlar ushbu Ofertaga muvofiq ochilgan alohida jamg‘arma hisobvarag‘iga joylashtirilgan 
davlat subsidiyasi mablag‘lariga hisoblanadi. 
2.2. Foizlar davlat subsidiyasi mablag‘lari hisobvaraqqa o‘tkazilgan kunning ertasidan boshlab, 
ulardan foydalanish yoki O‘zbekiston Respublikasi qonunchiligida va ushbu Ofertada nazarda 
tutilgan hollarda qaytarish kunidan oldingi kungacha hisoblanadi. 
2.3. Foizlarni hisoblash har kuni hisobvaraqdagi davlat subsidiyasi mablag‘larining haqiqiy 
qoldig‘idan kelib chiqqan holda amalga oshiriladi. 
2.4. Foizlarni to‘lash (hisobga kiritish) sanasi ishlanmaydigan bank kuniga to‘g‘ri kelgan 
taqdirda, foizlarni to‘lash (hisobga kiritish) keyingi bank ish kunida amalga oshiriladi. Bunda 
to‘lanadigan (hisobga o‘tkaziladigan) foizlar summasi ishlanmaydigan bank kunlari uchun 
hisoblangan foizlar summasiga oshiriladi. 
2.5. Hisoblangan foizlar davlat subsidiyasining alohida hisobvarag‘ida hisobga olinadi va 
O‘zbekiston Respublikasi qonunchiligida belgilangan tartibda foydalaniladi hamda ushbu 
Ofertaga muvofiq amalga oshiriladi. 
2.6. Davlat subsidiyasi mablag‘laridan maqsadli foydalanilgan taqdirda, hisoblangan foizlar 
Omonatchining o‘z pul mablag‘lari va ular bo‘yicha 1-sonli shartnoma bo‘yicha hisoblangan 
foizlar bilan birgalikda ipoteka krediti bo‘yicha boshlang‘ich badalni shakllantirish uchun 
foydalaniladi. 
2.7. Ushbu Oferta aksepti asosida yuzaga kelgan bank omonati munosabatlari quyidagi hollarda 
muddatidan oldin bekor qilinishi mumkin: 
• ushbu Ofertani aksept qilish uchun asos bo‘lgan, Omonatchining o‘z pul mablag‘larini 
jamg‘arishga mo‘ljallangan bank omonati shartnomasi muddatidan oldin bekor qilinganda; 
• Omonatchi davlat subsidiyasini olish huquqini yo‘qotganda; 
• Nizomda va O‘zbekiston Respublikasi qonunchiligida nazarda tutilgan boshqa asoslar yuzaga 
kelganda. 
2.8. Nizom va ushbu Ofertada nazarda tutilgan davlat subsidiyasini qaytarish uchun asoslar 
yuzaga kelgan taqdirda, davlat subsidiyasi mablag‘lari va ularga hisoblangan foizlar O‘zbekiston 
Respublikasi qonunchiligida belgilangan tartibda "Subsidyplatform.mf.uz" axborot tizimi orqali 
O‘zbekiston Respublikasi Iqtisodiyot va moliya vazirligiga akseptsiz qaytariladi. 
 

3. Tomonlarning majburiyatlari 
 

3.1. Bank quyidagi majburiyatlarni oladi: 
• ushbu Oferta shartlariga muvofiq davlat subsidiyasi mablag‘larini hisobga olish uchun 
Omonatchi nomiga alohida jamg‘arma hisobvarag‘i ochish; 
• davlat subsidiyasi mablag‘lari va ular bo‘yicha hisoblangan foizlarning alohida-alohida hisobga 
olinishini ta’minlash; 
• O‘zbekiston Respublikasi Iqtisodiyot va moliya vazirligi tomonidan Subsidyplatform.mf.uz 
axborot tizimi orqali o‘tkazilgan davlat subsidiyasi mablag‘larini qabul qilish va hisob raqamiga 
o‘tkazish; 
• ushbu Ofertada nazarda tutilgan tartibda va shartlarda davlat subsidiyasi mablag‘lariga foizlar 
hisoblash; 
• O‘zbekiston Respublikasi qonunchiligi va Bankning ichki me’yoriy hujjatlari talablariga 
muvofiq davlat subsidiyasi hisobvarag‘i bo‘yicha operatsiyalar hisobini yuritish; 
• Omonatchiga davlat subsidiyasi hisobining holati va hisoblangan foizlar to‘g‘risida ma’lumot 
taqdim etish; 
• davlat subsidiyasi pul mablag‘lari faqat O‘zbekiston Respublikasi qonunchiligida va subsidiya 
berish shartlarida nazarda tutilgan hollarda va tartibda o‘tkazilishini ta’minlash; 
• O‘zbekiston Respublikasi qonunchiligida nazarda tutilgan asoslar yuzaga kelganda, davlat 
subsidiyasi mablag‘lari va hisoblangan foizlarni O‘zbekiston Respublikasi Iqtisodiyot va moliya 
vazirligiga qaytarilishini ta’minlash; 



• bank siri rejimiga rioya qilish va ma’lumotlarni faqat O‘zbekiston Respublikasi qonunchiligida 
nazarda tutilgan hollarda taqdim etish; 
• Omonatchi tomonidan talab qilib olinguncha omonat ochilganda ushbu xizmatlarga ulanish 
to‘g‘risida topshirilgan ariza asosida Omonatchini SMS va E-MAIL - xabardor qilish, 
shuningdek shaxsiy WEB-kabinet va/yoki mobil banking kabi axborot xizmatlariga ulash. 
• Mobil banking va SMS-xabarnoma xizmatini ulash joriy shartnomaning 8-bo‘limida 
ko‘rsatilgan uyali telefon raqamiga, E-MAIL-xabarnoma esa Omonatchining elektron pochta 
manziliga amalga oshiriladi. 
• Shaxsiy WEB-kabinetga kirish uchun login va parolni hamda foydalanuvchi yo‘riqnomasini 
Omonatchiga taqdim etish. 
• Omonatchiga SMS, E-MAIL mobil banking va/yoki shaxsiy WEB-kabineti orqali axborot 
xizmatlarini ko‘rsatish; 
• Omonatchining yozma arizasiga binoan boshqa uyali telefon raqamlari/elektron pochta 
manzillarini axborot xizmatlariga ulash, shu jumladan avvalgilarini o‘chirib qo‘yish; 
• Omonatchiga quyidagilarni xabar qilish (ma’lum qilish): 
- uning bankdagi omonatidan pul mablag‘larini hisobdan chiqarish sanasidan keyingi ish kunidan 
kechiktirmay, hisobdan chiqarilgan sabab, kimning foydasiga va summa miqdorini ko‘rsatgan 
holda akseptsiz hisobdan chiqarish to‘g‘risida; 
- bank operatsiyalari to‘xtatilgan sanadan keyingi ish kunidan kechiktirmay, bank 
operatsiyalarini to‘xtatish sababini ko‘rsatgan holda, Omonatchining bank omonati bo‘yicha 
operatsiyalarni to‘xtatish to‘g‘risida. 
Omonatchiga tegishli bildirishnomani yuborish Omonatchining mustaqil tanloviga ko‘ra 
quyidagi usullar bilan amalga oshiriladi: 
______________ (shaxsan); 
______________ (pochta orqali) 
______________ (elektron aloqa orqali: SMS-xabarnoma/elektron pochta manzili). 
• O‘zbekiston Respublikasi qonunchiligi va ushbu Ofertada nazarda tutilgan boshqa 
majburiyatlarni bajarish. 
3.2. Mijozning majburiyatlari: 
• ushbu Oferta shartlariga rioya qilish; 
• Davlat subsidiyasini olish, hisobga olish va undan foydalanish uchun zarur bo‘lgan hujjatlar va 
ma’lumotlarni Bankka taqdim etish; 
• familiyasi, ismi, otasining ismi, pasport ma’lumotlari, yashash manzili, telefon raqami, elektron 
pochta manzili va boshqa ma’lumotlar o‘zgarganligi haqida Bankni o‘z vaqtida xabardor qilish; 
• Davlat subsidiyasi mablag‘laridan foydalanishda O‘zbekiston Respublikasi qonunchiligi va 
Bankning ichki me’yoriy hujjatlari talablariga rioya qilish; 
• Davlat subsidiyasi mablag‘laridan faqat maqsadli foydalanishi; 
• Bank talabiga binoan davlat subsidiyasini olish shartlariga rioya etilganligini tasdiqlovchi 
hujjatlar va ma’lumotlarni taqdim etish; 
• O‘zbekiston Respublikasi qonunchiligida nazarda tutilgan hollarda, davlat subsidiyasi 
mablag‘larini va ular bo‘yicha hisoblangan foizlarni O‘zbekiston Respublikasi qonunchiligida va 
ushbu Ofertada belgilangan tartibda qaytarish; 
• Davlat subsidiyasini olish huquqini yo‘qotganligi yoki ushbu Ofertaning bajarilishiga ta’sir 
qiluvchi boshqa holatlar to‘g‘risida Bankni darhol xabardor qilish. 
• O‘zbekiston Respublikasi qonunchiligi va ushbu Ofertada nazarda tutilgan boshqa 
majburiyatlarni bajarish. 

4. Tomonlarning huquqlari. 
 

4.1. Bankning huquqlari: 
• Davlat subsidiyasini olish uchun Omonatchining O‘zbekiston Respublikasi qonunchiligi 
talablariga muvofiqligini tekshirish; 



• Davlat subsidiyasi mablag‘larini taqdim etish, hisobga olish, ulardan foydalanish va ularni 
qaytarish masalasini ko‘rib chiqish uchun zarur bo‘lgan hujjatlar va ma’lumotlarni 
Omonatchidan so‘rash; 
• O‘zbekiston Respublikasi qonunchiligida nazarda tutilgan hollarda va tartibda davlat axborot 
tizimlari, kredit byurolari, davlat organlari va boshqa tashkilotlardan Omonatchi to‘g‘risidagi 
ma’lumotlarni olish, agar qonun hujjatlarida bunday rozilik talab etilsa, Omonatchining roziligi 
mavjud bo‘lganda; 
• O‘z vakolatlari doirasida Subsidyplatform.mf.uz axborot tizimi va boshqa davlat axborot 
tizimlari bilan axborot almashinuvini amalga oshirish; 
• O‘zbekiston Respublikasi qonunchiligida nazarda tutilgan hollarda davlat subsidiyasi 
hisobvarag‘i bo‘yicha operatsiyalarni o‘tkazishni to‘xtatib qo‘yish yoki ularni o‘tkazishni rad 
etish; 
• O‘zbekiston Respublikasi qonunchiligida nazarda tutilgan hollarda davlat subsidiyasini kuzatib 
borishni rad etish yoki davlat subsidiyasi mablag‘larini qaytarish; 
• Bank quyidagi hollarda qo‘shimcha farmoyishsiz (akseptsiz) davlat subsidiyasi 
hisobvarag‘idan davlat subsidiyasi mablag‘larini va ularga hisoblangan foizlarni faqat 
O‘zbekiston Respublikasi Iqtisodiyot va moliya vazirligiga qaytarish maqsadida hisobdan 
chiqarishga haqli: 
• Bankning Omonatchiga ipoteka krediti berishni rad etishi; 
• Omonatchi ipoteka kreditini olishdan bosh tortganda; 
• Omonatchi ipoteka omonatini saqlash muddati tugagunga qadar ipoteka krediti orqali uy-joy 
sotib olmaganda; 
• Omonatchi davlat subsidiyasini olish huquqini yo‘qotganda; 
• davlat subsidiyasini qaytarish uchun Nizomda va O‘zbekiston Respublikasi qonunchiligida 
nazarda tutilgan boshqa asoslar yuzaga kelganda. 
• qonun hujjatlarida nazarda tutilgan hollarda O‘zbekiston Respublikasi Iqtisodiyot va moliya 
vazirligiga hamda boshqa vakolatli davlat organlariga davlat subsidiyasi mablag‘lari to‘g‘risida 
axborot taqdim etish; 
• O‘zbekiston Respublikasi qonunchiligi va ushbu Ofertada nazarda tutilgan boshqa huquqlarni 
amalga oshirish. 
4.2. Omonatchi  huquqlari: 
• Davlat subsidiyasi hisobining holati, hisoblangan foizlar miqdori va pul mablag‘larining 
harakati to‘g‘risida ma’lumot olish; 
• davlat subsidiyasi hisobvarag‘i bo‘yicha ko‘chirmalar olish; 
• davlat subsidiyasidan foydalanish masalalari bo‘yicha tushuntirish olish uchun Bankka 
murojaat qilish; 
• Bank tomonidan ushbu Ofertada nazarda tutilgan majburiyatlarning lozim darajada bajarilishini 
talab qilish; 
• davlat subsidiyasi mablag‘laridan faqat O‘zbekiston Respublikasi qonunchiligida nazarda 
tutilgan tartibda va shartlarda foydalanish; 
• ushbu Ofertani bajarish masalalari bo‘yicha Bankka arizalar, takliflar va murojaatlar bilan 
murojaat qilish hamda O‘zbekiston Respublikasi qonunchiligida belgilangan tartibda javoblar 
olish; 
• O‘zbekiston Respublikasi qonunchiligi va ushbu Ofertada nazarda tutilgan boshqa huquqlardan 
foydalanish. 
 

5. Korrupsiyaga qarshi qo‘shimcha shart 
 

5.1. Ushbu Oferta bo‘yicha o‘z majburiyatlarini bajarishda Tomonlar, ularning affillangan 
shaxslari, xodimlari yoki vositachilari: 
- har qanday g‘ayriqonuniy afzalliklar yoki boshqa g‘ayriqonuniy maqsadlar va/yoki foyda olish 
uchun ushbu shaxslarning xatti-harakatlari yoki qarorlariga ta’sir ko‘rsatish maqsadida har 



qanday shaxslarga bevosita yoki bilvosita pul mablag‘lari yoki boyliklar to‘lamaydi, to‘lashni 
taklif qilmaydi yoki to‘lashga ruxsat bermaydi; 
- qonun hujjatlarida pora berish/olish, tijorat poraxo‘rligi sifatida tasniflangan harakatlarni, 
shuningdek, jinoiy yo‘l bilan olingan daromadlarni legallashtirishga va terrorizmni 
moliyalashtirishga qarshi kurashish to‘g‘risidagi amaldagi qonunchilik va xalqaro hujjatlar 
talablarini buzadigan harakatlarni amalga oshirmaydi. 
5.2. Ushbu Ofertaning har bir tarafi boshqa tomonni (Bank xodimlarini), shu jumladan pul 
mablag‘lari, sovg‘alar berish, ularning manziliga ishlarni (xizmatlarni) bepul bajarish va Bank 
xodimini ma’lum bir qaramlikka soladigan va Bankning ushbu xodimi tomonidan uni 
rag‘batlantiruvchi tomon foydasiga qandaydir harakatlarni bajarishini ta’minlashga qaratilgan 
boshqa usullar bilan rag‘batlantirishdan voz kechadi. 
5.3. Bir Tomonda korrupsiya yoki firibgarlik holatlari sodir bo‘lganligi yoki sodir bo‘lishi 
mumkinligi haqida shubha paydo bo‘lgan taqdirda, tegishli Tomon boshqa Tomonni yozma 
ravishda xabardor qilish majburiyatini oladi. 
5.4. Xabardor qilingan tomon ushbu Oferta bo‘yicha o‘z majburiyatlarini korrupsion faoliyatni 
amalga oshirish fakti tasdiqlangunga qadar to‘xtatib turish huquqiga ega. 
5.5. Tomonlar pora berish/olish natijasida yoki pora berish/olish to‘g‘risida bila turib yolg‘on 
ma’lumot berganlik uchun yetkazilgan zararni qoplash majburiyatini oladilar. 
5.6. Tegishli tomon manfaatlar to‘qnashuvining oldini olish maqsadida Bank bilan aloqasi va 
affillanganligi to‘g‘risida Bankni xabardor qilish majburiyatini oladi. 
 

6. Ofertaning amal qilishi va bank omonati munosabatlarining muddati 
 

6.1. Ushbu Oferta Bank tomonidan e’lon qilingan kundan boshlab kuchga kiradi. Omonatchiga 
nisbatan esa Oferta  aksept qilingan paytdan boshlab amal qiladi va 1.1-bandda ko‘rsatilgan 
muddat davomida yoki Bank va Omonatchi o‘z majburiyatlarini to‘liq bajarguniga qadar amal 
qiladi. 
6.2. Omonat muddati tugagach, ushbu Oferta aksepti asosida yuzaga kelgan bank omonati 
munosabatlari Bank tomonidan 1-sonli shartnomaga muvofiq tegishli majburiyatlar 
bajarilgandan so‘ng yoki Omonatchining o‘z mablag‘lari va ularga hisoblangan foizlar bilan 
birgalikda O‘zbekiston Respublikasi qonunchiligi hamda ushbu Oferta shartlariga muvofiq 
maqsadli yo‘naltirilgandan so‘ng tugatiladi. 
6.3. Ushbu Oferta aksepti asosida ochilgan Subsidiya uchun omonat muddati avtomatik ravishda 
uzaytirilmaydi. 
6.4. Omonatchi Bankka yozma yoki Bank tomonidan belgilangan boshqa usulda ariza berish 
orqali ushbu Oferta aksepti asosida yuzaga kelgan bank omonati munosabatlarini muddatidan 
oldin bekor qilish huquqiga ega. 
6.5. Bank omonati munosabatlari muddatidan oldin bekor qilinganda: 
 davlat subsidiyasi mablag‘lari va ularga hisoblangan foizlar Nizomda, O‘zbekiston Respublikasi 
qonunchiligida va ushbu Ofertada nazarda tutilgan hollarda va tartibda "Subsidyplatform.mf.uz" 
axborot tizimi orqali O‘zbekiston Respublikasi Iqtisodiyot va moliya vazirligiga qaytarilishi 
lozim. 
Ko‘rsatilgan mablag‘larni qaytarish Bank tomonidan Omonatchining qo‘shimcha roziligini 
olmasdan amalga oshiriladi. 
6.6. O‘zbekiston Respublikasi qonunchiligida nazarda tutilgan hollarda, Bank davlat subsidiyasi 
mablag‘larini, unga hisoblangan foizlarni, shuningdek, asoslar mavjud bo‘lgan taqdirda, 
hisoblangan penyani "subsidyplatform.mf.uz" axborot tizimi orqali O‘zbekiston Respublikasi 
Iqtisodiyot va moliya vazirligiga taqdim etadi. 
6.7. Ushbu Oferta aksepti asosida yuzaga kelgan bank omonati munosabatlari Bank tashabbusi 
bilan faqat O‘zbekiston Respublikasi qonunchiligida nazarda tutilgan hollarda bekor qilinishi 
mumkin. 



6.8. Davlat subsidiyasi mablag‘larini qaytarish uchun asoslar yuzaga kelgan taqdirda, Bank 
ko‘rsatib o‘tilgan mablag‘larni, ular bo‘yicha hisoblangan foizlarni va boshqa to‘lovlarni 
qaytaradi. 
O‘zbekiston Respublikasi qonun hujjatlarida belgilangan muddatlarda va tartibda amalga 
oshiriladi. Qaytarish muddatlarini buzganlik uchun javobgarlik O‘zbekiston Respublikasi 
qonunchiligiga muvofiq belgilanadi. 
7. Tomonlarning javobgarligi 
7.1. Ushbu Oferta bo‘yicha o‘z majburiyatlarini bajarmaganlik yoki lozim darajada 
bajarmaganlik uchun tomonlar O‘zbekiston Respublikasining amaldagi qonunchiligiga muvofiq 
javobgar bo‘ladilar. 
7.2. BANK quyidagilar uchun javobgar emas: 
• Omonatchi tomonidan shaxsiy kabinetlar va/yoki mobil bankingga kirish uchun login va 
parolning uchinchi shaxslarga oshkor etilishi; 
• Omonatchi tomonidan mobil banking xizmatlari, SMS va E-mail xabarlari orqali olingan 
ma’lumotlarni uchinchi shaxslarga oshkor qilish; 
• Omonatchi tomonidan uyali telefon raqami va/yoki elektron manzili noto‘g‘ri taqdim etilganda, 
shuningdek, axborot xizmatlariga ulangan uyali telefon raqami va/yoki elektron manzili 
o‘zgarganligi to‘g‘risidagi ma’lumotlar Bankka o‘z vaqtida taqdim etilmaganda, yuborilgan 
SMS va E-mail xabarlari va/yoki mobil banking xizmati tomonidan taqdim etilgan 
ma’lumotlarni oshkor qilish uchun. 
7.3. Omonatchi login/parolni oshkor qilganlik va/yoki uyali telefon/elektron manzil/shaxsiy 
kabinet/mobil banking raqamidan boshqa shaxslarga foydalanishga yo‘l qo‘yganlik uchun 
javobgardir. 

8.Alohida shartlar 
 

8.1. Tomonlar "Bank siri toʻgʻrisida"gi qonunda nazarda tutilgan hollarda, bankka axborot 
xizmatlarini koʻrsatishga qaratilgan mobil bank xizmatlari, SMS va elektron pochta xabarlari, 
shaxsiy WEB kabinet kabi texnik xizmatlarni taqdim etuvchi shaxslarga bank sirini tashkil 
etuvchi ma'lumotlarni uchinchi tomonga taqdim etish yoki bankka taqdim etish bank sirini 
oshkor qilish deb hisoblanmaydi. 
8.2 Tomonlar fors-major holatlari tufayli majburiyatlarni bajarmaganliklari uchun  
javobgarlikdan ozod qilinadilar. 
8.3. Ushbu Ofertada ko‘rsatilmagan hollarda, tomonlar O‘zbekiston Respublikasining amaldagi 
qonunchiligiga amal qiladilar. 
8.4. Tomonlar o‘rtasida o‘zaro kelishuvga erishilmagan barcha nizolar O‘zbekiston 
Respublikasining amaldagi qonunchiligida belgilangan tartibda ko‘rib chiqiladi. 
8.5. Bank ushbu Oferta shartlariga O‘zbekiston Respublikasi qonunchiligiga muvofiq 
o‘zgartirish va qo‘shimchalar kiritishga haqli. O‘zgartirish va qo‘shimchalar Bankning rasmiy 
veb-saytida va/yoki boshqa rasmiy axborot kanallarida e’lon qilingan kundan boshlab kuchga 
kiradi, qonunchilikda boshqa muddat nazarda tutilgan hollar bundan mustasno. Oferta aksept 
qilingunga qadar kiritilgan o‘zgartirishlar yangi Omonatchilarga, akseptdan keyin kiritilgan 
o‘zgartirishlar esa qonunchilikda belgilangan tartibda qo‘llaniladi. 
8.6. Ushbu Oferta elektron yoki qog‘oz shaklida e’lon qilinadi. Omonatchining Ofertani aksept 
qilganligi Bankning axborot tizimlarida qayd etiladi va alohida ikki tomonlama hujjatni imzolash 
talab etilmaydi, qonunchilikda yoki Bankning ichki hujjatlarida boshqacha tartib nazarda tutilgan 
hollar bundan mustasno. 

9. Bank rekvizitlari va Ofertani aksept qilishga oid ma’lumotlar 
 

Oferta beruvchining yuridik manzili: 
“O‘zmilliybank” AJ 
Manzil: Toshkent sh., 
Amir Temur shox ko‘chasi, 101 uy 



Telefon:  998 78 148 00 10 
Veb sahifa:  www.nbu.uz 
Oferta aksepti: Omonatchining identifikatsiya ma’lumotlari, Oferta aksept qilingan sana va 
vaqt, Omonat hisobvarag‘i rekvizitlari hamda Oferta tahriri Bankning axborot tizimida qayd 
etiladi. 
 

http://www.nbu.uz/

